
國朝謝氏〈劉辛二妻年二十七夫亡遺腹生祿舅姑衰老家無餘貲僅存田五畆謝紡織供具舅姑〉

　〈繼沒𣩵塟如禮撫孤成立洪武戊辰事聞旌表年八十五卒〉歐陽氏〈劉德閏妻年二十夫亡遺〉

　〈孤玉輝歐陽矢志礪操玉輝之曾祖伯祥祖澄甫俱蚤世曾祖母廖祖毋蕭相繼婺居至歐陽凢三世貞〉

〈　心如一洪武末知縣王彦明聞于朝旌表時稱三節宋學士景濂有䟦〉劉氏〈朱崇文妻年二十八婺居〉

　〈家貧纎絍治生撫遺孤顯舉于鄕領教事永樂丙戍事聞旌表以上俱見郡舊志〉

　𩁹都

國朝袁氏〈年二十一歸李宗仁僅朞餘夫亡𡊮撫遺腹子飬姑曽氏洪武甲子事聞旌表其門曰貞〉

　〈節〉管氏〈年十五歸吳孔暉未朞夫亡遺腹生秉珪矢心不二弘治庚戌事聞旌表〉劉氏〈年十〉

　〈二歸孫宗噐十六生正紀夫亡守節不移弘治庚戍事聞旌表〉劉氏〈李冝瑞妻年十五夫亡遺子蘭〉

　〈慶僅一歲劉不易心弘治庚戌事聞旌表〉徐氏〈李進昭妻年二十夫亡撫孤守節弘治庚戍事聞旌〉

